
Үндэслэл: Анагаахын сургуульд суралцаж буй 
оюутнууд олон төрлийн мэдлэг, ур чадварыг 
хязгаарлагдмал хугацаанд суралцаж, эзэмших 
шаардлагатай байдаг.3,4 Үр дүнтэй суралцах боломжийг 
олгохын тулд уламжлалт танхимын сургалтаас 
оюутан төвтэй, асуудалд суурилсан, багаар идэвхитэй 
суралцахад чиглэсэн сургалтын арга зүйг хэрэглэж, 
ахиц дэвшил гарсаар байна.7 Суралцах хэв маяг гэдэг 
нь үнэн, зөв, цаг хугацаатай, тодорхой ба ямар нэг 
зорилгын хүрээнд зохион байгуулагдсан, сонирхож 
буй асуудлын хүрээнд цуглуулсан аливаа зүйлийн 
талаарх ойлголтыг нэмэгдүүлж тодорхой бус байдлыг 
бууруулах зорилго бүхий өгөгдлүүдийн дараалал 
юм.10 Суралцах хэв маяг нь танин мэдэхүйн, мэдээлэл 
солилцох, харилцан үйлдлийн гэсэн гурван хэлбэртэй.16

Хүмүүсийн танин мэдэхүйн үе шат нь өөр байдагтай 
холбоотой сурах процесс нь өөр өөр байдаг.18 

Оюутныхаа сурах хэв маягийг мэддэг байх нь заах арга 
зүйг хөгжүүлэх хамгийн чухал зүйл юм.21 Суралцагч 

нь суралцах хэв маягаа мэдсэнээр өөрийн дотоод 
ертөнцөө нээж, өөрийн онцлог, хэрэгцээнд тулгуурлан 
мэдээлэлийг хүлээж авах учраас суралцагчийн 
ойлголт төсөөлөл нь өөр хоорондоо ялгаатай байдаг.22 

Сургалтандаа суралцагчдын сурах арга барилд тохирсон 
шинэ арга барилыг нэвтрүүлэх нь хичээлүүдийн 
гүйцэтгэлийг дээшлүүлэх, багш тохиромжтой заах арга 
барилыг сонгох, цаашид хичээлийн хуваарь, багшаа 
сонгох, суралцагчдад сонголт хийх боломжийг олгох, 
сургалтын ижил орчинд суралцах нөхцөл бүрдэнэ.24

Зорилго: Анагаахын оюутнууд, тэдний суралцах 
хэв маягийн харилцаа хамаарлыг судлахад зорилго 
оршино.

Арга аргачлал: Судалгааг аналитик судалгааны 
нэг агшингийн загвар ашиглан 2020 оны 10-р сараас 
2021 оны 1-р сарын 5-ны хооронд хийж гүйцэтгэсэн. 
Оюутнуудын суралцах хэв маягийг тодорхойлох 

Товч утга:
Үндэслэл: Аливаа сургалтыг зохион байгуулахад багш хүний 
суралцагчийн хувийн онцлог, суралцах хэв маягийг харгалзан үзэх асуудал 
чухал байна. Оюутны хүсэл эрмэлзлэл, гүйцэтгэлийг сайжруулахын 
тулд заахарга барилыг оюутнуудынхаа суралцах хэв маягт нийцүүлэх 
явдал юм. Зорилго: Анагаахын оюутнууд, тэдний суралцах хэв маягийн 
харилцаа хамаарлыг судлах. Арга аргачлал: Оюутнуудын суралцах хэв 
маягийг тодорхойлох зорилгоор (Victoria chislett) нарын боловсруулсан 
өөрийгөө үнэлэх VAK стандарт асуулгаар мэдээлэл цуглуулж судалгааны 
ажлын үр дүнгийн статистик боловсруулалтыг SPSS 21 програмаар хийж 
гүйцэтгэсэн. Үр дүн: Оюутнуудын суралцах хэв маягийг тодорхойлоход 
хамгийн өндөр хувийг харааны (38.5%) суралцах хэв маяг эзэлж байна. 
Харин сонсгол, үйлдэл хослосон суралцах хэв маяг хамгийн бага буюу 
(3.1%) хувийг эзэлж байна. Суралцах хэв маягийг хүйсээр авч үзэхэд 
эмэгтэй, эрэгтэй аль аль хүйсэнд онцын ялгаа ажиглагдаагүй, харааны 
суралцах хэв маяг давамгайлж байна. Харин хараа, үйлдэлхосолсон 
болон сонсгол үйлдэл хослосон суралцах хэв маягууд бага хувьтай байв. 
Суралцах хэв маягийг нас, хүйс төгссөн сургуультай харьцуулж үзэхэд 
статистик ач холбогдол бүхий ялгаа ажиглагдсангүй.

зорилгоор (Victoria chislett) боловсруулсан өөрийгөө 
үнэлэх VAK асуулгаар мэдээлэл цуглуулж SPSS 21 
програмыг ашиглан үр дүнг тооцлоо. Үр дүнгийн р 
утга 0.05-аас бага байх тохиолдолд статистикийн хувьд 
ач холбогдолтой гэж үзсэн.
Асуумжийн орчуулгын баталгаатай байдлыг 
тодорхойлсон: Англи – Монгол орчуулж, орчуулгыг 
хөндлөнгийн үнэлгээгээр Монгол - Англи хэлээр 
мэргэжлийн орчуулагчаар орчуулгыг хийлгэж 
орчуулгыг харьцуулан мэргэжлийн багш нараар 
хянуулан урьдчилсан асуумжийг 6 багшаар бөглүүлж, 
алдааг зассаны дараа судалгаанд хэрэглэсэн.

Үр дүн: Судалгаанд АШУҮИС-ийн суурь боловсролын 
1-р дамжааны нийт 557 оюутан хамрагдсанаас 466 
буюу (83.8%) эмэгтэй, 90 буюу (16.2%) эрэгтэй 
оюутан байна. Судалгаанд хамрагдагсдыг насны 
байдлыг авч үзвэл 41(7.4%) 17-оос доош настай, 433 
(77.9%)18 настай, 61 (11.0%) 19 настай, 21 (3.8%) нь 
20-иос дээш насны оюутнууд байна. Тэдний амьдрах 
орчинг авч үзвэл 325 (58.5%) аав, ээжтэйгээ гэртээ, 
102 (18.3%) дотуур байранд, 129 (23.2%) нь түрээсийн 
байр болон хамаатан садныдаа амьдарч байна. 
Судалгаанд хамрагдсан оюутнуудын зөвхөн 31 (5.6%) 
нь цагийн ажил эрхэлдэг байв. Бүрэн дунд боловсрол 
эзэмшилтийг нь авч үзэхэд 214 (38.5%) нь Улаанбаатар 
хотод, 335 (60.3%) нь аймаг, хөдөө орон нутагт харин 7 
(1.3%) нь гадаад улсад бүрэн дунд боловсрол эзэмшсэн 
байна. (Хүснэгт 1)

Хүснэгт 1. Судалгаанд оролцогчдын хүн 
ам зүйн байдлын үзүүлэлт

	 Оюутнуудын суралцах хэв маягийг 
тодорхойлоход хамгийн өндөр хувийг харааны (38.5%) 
суралцах хэв маяг эзэлж байна. Харин сонсгол, үйл 
хослосон суралцах хэв маяг хамгийн бага (3.1%) 
хувийг эзэлж байгааг зураг 1-ээр үзүүлэв.

Үзүүлэлт Тоо % 

Нас 
 

 ≤17 41 7.4 

18 433 77.9 

19 61 11.0 

 ≥20 21 3.8 

Хүйс 
  

 Эмэгтэй  466 83.8 

 Эрэгтэй 90 16.2 

Одоо амьдарч буй газар 

 Аав, ээжтэйгээ гэртээ 325 58.5 

 Дотуур байранд 102 18.3 

Бусад 129 23.2 

Цагийн ажил хийдэг эсэх 

Тийм 525 94.4 

Үгүй 31 5.6 

Бүрэн дунд боловсрол эзэмшсэн сургууль 

Улаанбаатар 214 38.5 

Улсын  111 20.0 

Хувийн 103 18.5 

Аймаг, орон нутаг 335 60.3 

Улсын 278 50.0 

Хувийн 57 10.3 

Гадаад 7 1.3 

 

Зураг 1. Суурь боловсролын 1-р дамжааны 
оюутнуудын суралцах хэв маяг

	 Суралцах хэв маягийг хүйсээр авч үзэхэд 
эмэгтэй, эрэгтэй оюутнуудын аль аль хүйсэнд харааны 
суралцах хэв маяг давамгайлж байна. Харин хараа, үйл 
хосолсон болон сонсгол үйл хосолсон суралцах хэв 
маягууд бага хувьтай байв. (Хүснэгт 2)

Хүснэгт 2. Оюутнуудын суралцах 
хэв маяг (хүйсээр)

Суралцах хэв маяг 
Эмэгтэй Эрэгтэй 

Тоо % Тоо % 

Харааны 179 38.4 35 38.9 

Сонсголын 105 22.5 28 31.1 

Үйлийн 117 25.1 20 22.2 

Хараа, сонсгол давамгайлсан 28 6.0 3 3.3 

Хараа, үйл хосолсон 22 4.7 2 2.2 

Сонсгол, үйл хосолсон 15 3.2 2 2.2 

Нийт 466 100.0 90 100.0 

	 Харааны хэв маягтай оюутнууд (зураг, 
диаграм, дүрслэл, жагсаалт гэх мэт) харах эсвэл 
ажиглах замаар хамгийн сайн сурдаг. Сонсголыг 
илүүд үздэг суралцагчид лекц сонсох эсвэл бичлэг 
хийх, сургалтын материалаа хэлэлцэх, өөрсдөдөө 
болон бусадтай сургалтын материалаа ярилцах замаар 
сурахад хамгийн тохиромжтой ба унших, бичих 
хэлбэрийн суралцагчид текстэн материалтай харьцах 
замаар суралцдаг. Суралцах хэв маягийг нас, хүйс 
төгссөн сургуультай харьцуулж үзэхэд статистик ач 
холбогдол бүхий ялгаа ажиглагдсангүй.

Хэлцэмж: Хүний зан төлөв болон сайн талыг таньж 
хөгжүүлэх, мэддэг зүйлээр нь оролцоог нь нэмэгдүүлж, 
сурах хэв маягтай нь хослуулах нь цаг хугацааны хувьд 
эерэг үр дүнг авчирна. Судлаач Fleming Miles нар 1-р 
дамжааны оюутнуудын дийлэнх нь харааны (чиглэлээр 
суралцах) хэв маягийг илүүд үздэг, оюутнууд ном, 

самбар, сургалтын номон дээрх үгийг харахаар сайн 
суралцаж мэдээлэл, зааврыг уншвал илүү сайн санаж, 
ойлгодог гэсэн нь бидний судалгааны үр дүнтэй 
ойролцоо байна. Харааны хэв маягаар сурдаг оюутнууд 
унших дуртай бөгөөд харааны сэдээлтээс маш их 
зүйлийг олж авч авдаг байна.
	 Манай судалгаанд оюутнуудын харах болон 
сонсож сурах хэв маягийг илүүд үздэг болох нь Felder 
RM, Spurlin J. нарын анагаахын оюутнууд баримт 
нотолгоо, зураг, дүрслэл, диаграмм дээр үе шаттайгаар 
сурахыг илүүд үздэг судалгааны үр дүнтэй ижил байна.

Дүгнэлт: Оюутны сурах идэвхийг нэмэгдүүлэхийн 
тулд оюутан болон багш нарын зүгээс сурах хэв 
маягд нь тохируулан сургалтыг зохион байгуулах нь 
чухал байна. Багшийн зүгээс бүх оюутнуудад хүрч 
ажиллахын тулд оюутнуудаа ойлгох, олон төрлийн 
хэв маягаар сургалтаа боловсронгуй болгох нь чухал 
байна.

Талархал: Хатуу хөл хорионы (COVID-19) үед цахим 
технологи Google form ашиглан судалгаанд өөрсдийн 
хүсэлтээр оролцохыг зөвшөөрсөн нийт оюутнууд, 
хамтран ажилласан багш нартаа баярлалаа.

To determine thelearning style of first year studentsin 
basic medical education

Background: Main role of organizing a course for teachers is to understand their students’ learning style and their per-
sonal characters.To improve student motivation and performance, teaching methods need to be adapted to the learning 
style of their students.
Method: Data collected from the VAK standard self-assessment questionnaire developed by Victoria Chislett to deter-
mine student’s learning styles. Also we have done all results and analyses by SPSS 21.
Results: Visual learning (38.5%) has the highest percentage of students' learning style. However, the combination of 
listening and kinesthetic style is the lowest (3.1%).
When it comes to learning styles by gender, there is no significant difference between both sexes, and visual learning 
styles predominate. But there was low percentage of students who has combined skills such as Visual with Kinesthetic 
and Auditory with Kinesthetic. There were no statistically significant differences in learning styles compared to the age 
and sex of the graduated from high school.

Key word: Learning, Visual, Auditory, teaching method and teaching style, interaction, interest


